
Заманауи тігін бұйымдарын жобалауда, ғылыми – техникалық үдеріс негізінде және сән бағытында, түрленетін және трансформацияланатын бөлшектер  кеңінен қолданылады. Көп функционалдық киім  жиынтығы, қазіргі кезеңдегі қарқынды техникалық және ақпараттық жүйелердің жетістіктері. Зерттеу жұмысында, тігін бұйымдарындағы трансформацияланатын бөлшектердің үйлесімділік заңдылығы негізінде, өндірістік деңгейде әйел костюмін қалыптастыруға ықпал ететін бөлшек элементері және көп  функционалдық жиынтығы құрастырылды. Тұтынушылардың талаптарына сай, әйел костюмінде трансформацияланатын бөлшектерді жобалаудың оңтайлы әдістері талданды. Бөлшектері трансформацияланатын әйел киімдерін жобалауда – бұл пішін мен ассортиментті өзгерте отырып, бір түрден басқа түрге жеңіл түрлендіру тәсілдері дәйектелді. [1] 

Трансформацияланатын бөлшектердің киімдегі үйлесім заңдылығын зерттеу негізінде, рационалды әйелдер гардеробын түрлендіру, тұтынушы қауымына ерекше маңызды. [2] Нәтижесінде, тігін бұйымдарында трансформацияланатын бөлшектер қолданыста ыңғайлы болып қана қоймай, эксплуатациялық жағынан тиімді және шикізат үнемділігін қалыптастырады. Тігін бұйымдарын жобалауда қолданылатын  трансформациялау әдістері: комбинаторлы; тегіс пішімді; деконструкция; кинетизм; модулді. 
Тігін бұйымдарын жинау үдерісінің мақсатты, жоғары сапалы және тиімді жобалық шешімдермен қамтамасыз ететін, жобаланған бұйымның элементтерінің толық аяқталған композициялық шешімін табу болып келеді.  Зерттеу жұмысында трансформацияланатын әйел киімдерін жобалауда бөлшек модулдерінің композициялық үйлесімділік санын анықтау негізінде  желілік жоспарлау қолданылды, оның көмегімен барлық жұмыстың жиынтығы анықталып және оның этаптары қарастырылды.  Костюм модулдерін өлшем бірлігі ретінде қолдана отырып, модулдер арасындағы арақатынасты анықтап және түр санын есептеуге қолданылады. Желілік графтар детерминдендірілген немесе схоластикалық құрылымда болуы мүмкін.  Егер желілік графтың барлық операциялары және олардың өзара байланысы анық көрсетілген болса, осындай граф құрылымын детерминдендірілген деп атайды. Схоластикалық құрылым барлық операциялардың желіге кейбір ықтималдықпен қосылуымен көрсетіледі. Яғни, кейбір жобаларда бөлек этаптарда сол немесе басқа жиынтықты жұмыстар белгіліз алдын-ала шешімдерге байланысты және оның фактілі орындалуы кейбір ықтималдылықпен болжанады. Жобаланған үлгіде 1- суретте, бөлшектері трансформацияланатын әйел жакетінің желілік графында схоластикалық құрылым қолданылады, себебі талапқа қарай операциялардың уақытша байланысуы жүйесінде орындалады.  
Зерттеу жұмысында, бастапқы үлгіге қысқа жилет қолданылды. Қысқа жилетті схоластикалық құрылым негізінде, трансформацияланатын жең, жаға, төменгі бөліктерді және сәндік бөлшектерді бөлу-қосу немесе басқа бөлшектермен ауыстыру арқылы әйел жакетінің жаңа үлгілері құрастырылды. Нәтижесінде, жакеттің тасымалданатын бөлшектері модулді әдісте түрлендірілді. Әйел жакетінің трансформацияланатын төменгі бөлігі, жең және жаға бөлшектері бөлек модул болып саналады және қарапайым формадан күрделі формаға айналады. Модулді әдіс негізінде, киімдердегі трансформацияланатын бөлшектерді әртүрлі формада түрлендіру қолданылды. 

Әйел киімін жобалауда (1- сурет), бөлшектерді модулді әдісте трансформациялау дәйектелінді. Модулді жобалаудың тиімділігі, технологиялық өңдеу және бұйымды жинаудың өте қарапайымдылығы, киім бөлшектері әдетте кірпіш сияқты – дайын элементтерден немесе бөлшектерден құрастырылады. Нәтижесінде, трансформацияланатын бөлшектерді модулді әдісте түрлендіру арқылы, жобаланған жакеттің конструкциялық,  технологиялық бірыңғайлығын және функционалды тағайындалуын қамтамассыздандырады. Өзгертулер бір өлшемде дәйектелінді, ол адам денесінің антропологиялық және дайын киімнің оңтайлы өлшемдеріне байланысты таңдалды. Модулді әдіс көмегімен әйел жакетінің формасын, оның тағайындалуын, ассортиментін өзгертуге болады. Жобаланған әйел жакетерінің біртұтас пішімінің қайталануын және қалдықсыз жинастырылуын, әртүрлі формада үлгіні жинақтауға мүмкіндік берді және трансформацияланатын бөлшектердің өзара байланысын қамтамасыздандырды.  

Тігін бұйымдарын жобалау кезінде, киімдердегі трансформацияланатын бөлшектерді түрлендірудің модулді әдісі тиімді болып саналады. Нәтижесінде, технологиялық, конструкциялық және композициялық үйлесімділік заңдылықтары негізінде, модулді әдісте трансформацияланатын әйел костюмі жобаланды. Бөлшектерді трансформациялау әдісі негізінде, модулдің өзі аяқталған бұйым және бұйымның жалғамалы бөлігін қалыптастырады, сонымен қатар әртүрлі функционалдық тағайындалу мүмкіндігін ұсынады.
Зерттеліп отырған әйел жакетін модулді трансформациялау әдісінде үлгілеуде, трансформацияланатын бөлшектерін қарапайым формадан күрделі формаға түрлендіру арқылы, тұтынушы талабындағы жакет топтамасының көркем нәзік композициялары құрастырылды. Нәтижесінде, киім бөлшектерін трансформациялау әдісі арқылы:

· кішкентай бөлшектен үлкенге айналдыру және керісінше (қысқа жилетті ұзын жакетке түрлендіру);
· қарапайым формадан күрделіге айналдыру және керісінше (жакетке трансформацияланатын бөлшектерді бөлу-қосу арқылы үлгілеу);

· форманы өзгерту, бұйым тағайындалуын өзгерту (жилеттің – трансформацияланатын жакетке түрленуі);
· ассортиментті өзгерту дәйектелді.

Сурет 1 – Трансформацияланатын әйел жакетінде бөлшектердің түрленуі
Әйел киімдерінде бөлшектердің трансформациялау әдістерін зерттеу негізінде, базалық үлгінің үйлесімділік заңдылығына қарай, жакет бөлшектерінің көлемдік жазықтықтағы нақыштап безендірудің композициялық шешімі дәйектелді. Трансформацияланатын әйел киімдерін дайындаудың технологиялық үдерісін оңтайландыру арқылы, бұйымды дайындау мерзімін қысқартады, еңбек өнімділігін арттырады, өндірістік шығындарды қысқартады. Мұнда, трансформацияланатын бөлшектерді түрлендіру арқылы, әйел жакетінің ассортиментін түрлі бағытта жаңартуға болады, нарықтық бәсекелестік талаптарына сай жаңа киім түрлерін жобалайды, кәсіпорында материалдық және еңбек шығындарын азайтады.  

